
NICOLO MUSCAT (1735-1803) U

S-SEPARAZZJONI BEJN STAT U KNISJA

"in qatt kien jobsor
E li 200 sena ilu
A. ¥ JLf'Malta kien hemm
min kellu I-kuragg jiddikjara
separazzjoni bejn Stat u
Knisja (lill-isqof inhallilu
biss il-mitra u 1-baklu)? Dan
ma kien hadd hlief Nikol
Muscat, figura prominenti
fl-amministrazzjoni tal-Ord-
ni tal-Kavallieri ta” San
Gwann, li f'nofs is-Seklu 18
beda jinsisti li dawn il-poteri
jkunu separati minn xulxin.

Nikol Muscat, avukat
mill-Belt Valletta, kien pro-
dott tal-illuminizmu, movi-
ment li ezamina mill-gdid
kull aspett tal-hajja taht
il-lenti tar-raguni. Huwa
kien poeta u kittieb. Habib
kbir tal-kotba (kif tixhed
il-librerija estensiva li kellu)
tant li kien jikkwota facil-
ment kittieba Griegi u Lati-
ni, lill-filosfi tal-ligi naturali
bhal Gravina u Pufendorf,
kanonisti bhal van Espen, kif
ukoll kittieba ri¢enti bhal
Beccaria. Tant kien konvint
minnu nnifsu li kellu l-hila
jikkritika lill-Muratori u t-te-
orija tieghu li I-ligijiet Ruma-
ni kienu ghamlu zmienhom.

Ricerka akkurata li gha-
mel il-Professur Frans Ciap-
para — ippubblikata fil-ktieb
gdid tieghu, “Church-State
Relations in  late-eigh-
teenth-century Malta: Gio.
Nicold Muscat (1735-1803)”
— turina kif Muscat kien kos-
mopolita, f’kuntatt mal-
aqwa imhuh Ewropej bhal
Kaunitz, il-kancellier ta” Ma-
ria Theresa u Guzeppi II
tal-Awstrja. Kien ukoll Ew-
ropew, Malta tkun l-ahhar
pajjiz fl-Ewropa. Kull min
kien izur il-belt Valletta seta’
jara n-nazzjonijiet kollha
tal-Ewropa.

Kellu idea kbira ta” Malta
Maltija: Malta progressiva u
¢ivilizzata, b’ghadd kbir ta’
avukati, kleru, letterati, ar-
tisti, inginiera, periti, nies
tas-sengha, bahhara mill-aq-

sahansitra
mill-Inglizi ~ “l-allat  tal-
bahar”. Malta ma kellhiex
bzonn barranin, hlief kastra-
ti, buffi u skjavi.

Dawn l-ideat u hafna
ohrajn jinstabu fil-ktieb “Ap-
ologia a Favore dell'Inclita
Nazione Maltese” li Muscat
ippubblika Ruma f£I-1783.
Tnehhi forsi lil de Soldanis
hadd ma kien ghadu fahhar
lil Malta b’tant kliem li tella’
wahda wahda mill-giegh
tal-bir ta’ ruhu. Anka I-kel-
ma ‘Nazzjon’ mhux veru li
Vassalli kien l-ewwel li ndi-
rizza lil Malta b’dan it-ter-
minu. Il-ktieb kien risposta
ghall-insulti 1i kien kiteb
Rogadeo, avukat Naplitan,
fuq Malta: Malta bilkemm
civilizzata, rustika, parti
mill-Afrika, b’nies horox u
rozzi li zzommhom biss bit-
tortura u l-piena tal-mewt.

Kien probabbli permezz
ta’ dan il-ktieb li Muscat
gibed l-attenzjoni tal-Gran
Mastru Rohan, li ghamlu
avukat generali u wiehed
mit-tliet udituri jew kunsil-
liera tieghu. Jekk s’issa Mus-
cat kellu relazzjoni tajba
mal-knisja issa sar bniedem
gdid u nduna li ghandu ruh
ta’ ribel. Bhall-prim ministri
ohra Kattoli¢i Ewropej — per
ezempju Tanucci f’Napli —
attakka lill-Knisja fuq is-sah-
ha politika li kellha. L-ghajta
tieghu kienet li I-Knisja
ghandha xtagsam  biss
mas-sagramenti, il-fidi,
il-morali u d-dixxiplina ek-
klezjajstika.

Simbolu tal-politika ta’
Muscat kienet il-battalja qa-
lila dwar l-exequatur jew kif
kien jissejjah f"Malta il-vidit.
Din il-ligi, ippubblikata fis-6
ta’ Novembru 1786, kienet 1-
aqwa arma li kellu Muscat
kontra l-indhil = tal-Papa
f’Malta. Kull dokument
minn qrati barranin ma se-
tax jigi pprezentat fil-qrati
ta” Malta jekk gabel ma

wa ammirati

-

jkunx flieh l-avukat generali
u mmarkah bil-vidit. L-ink-
wizitur Gallarati Scotti u
l-isqof Labini pprotestaw
bil-qawwa kontra ¢-¢ensura
tal-Gvern Malti tant li Mus-
cat kellu jipprezenta lill-Pa-
pa dikjarazzjoni bil-miktub
li l-vidit ma tapplikax ghal
dokumenti minn Ruma. Kie-
net rebha fierha ghall-Knisja
ghax Muscat ma zammx
kelmtu.

Il-kwistjoni ta’ la chiesa e la
repubblica dentro i loro limiti
kienet partikolari ghal Malta
minhabba n-numru kbir ta’
Maltin li ma kinux jaqghu
taht il-gurisdizzjoni tal-
gvern imma taht il-gurisdiz-
zjoni tal-isqof u tal-inkwizi-
tur. Niehdu l-ezempju ta’
Marc’Antonio  Borg, bidwi
tal-kurja li f-1788 waqa’ lura
fil-qbiela.  Il-qorti  ekk-
lezjastika ordnat li I-annima-
1i 1i kellu, jinbieghu b’irkant.
Borg appella lill-gvern u
Muscat wissa lil Labini biex
ma jindahalx fil-kwistjoni.

Dakinhar stess l-isqof
baghat lill-assessur tieghu
jghid lil Muscat li Borg kien
inghata ftit tan-nifs biex
ihallas id-dejn. Haseb li I-af-
fari spi¢ccat hawn imma
Muscat baghat jghidlu li ma
‘fehem xejn’. Labini kien qed
jusurpa l-awtorita tal-gvern
¢ivili. L-ewwel nett, il-ligijiet
ta’ Malta kienu jipprojbixxu
l-irkant = tal-annimali u
tal-ghodda tal-bdiewa. U
t-tieni nett, fakkru, fuq l-aw-
torita ta” van Espen, li I-knis-
ja ghandha tobdi I-ligijiet
tal-gvern.

Muscat kien igib raguni
ohra biex inaqqas l-awtorita
tat-tribunali tal-knisja. Min
jitlef kawza f'dawn il-qrati
kellu d-dritt li jappella lill-
Arcisqof ta’ Palermo jew
lill-Papa. Dan kien ta’ di-
zunur kbir ghall-pajjiz. Fl-is-
tess hin kien ta’ spiza ghal-
litiganti imma l-aktar ghax
l-appelli kienu jmorru kon-

tra wiehed mill-aqwa liber-
tajiet tal-Maltin. Muscat
bena l-argument fuq il-fatt li
I-Maltin kienu cedew id-
drittijiet taghhom lill-gran
mastri u dawn ma setghux
jiksru dan il-ftehim, li kienu
jahilfu 1i jiddefendu f’idejn
il-gurati tal-Imdina. “Liema
imhallef li jhobb u jipprotegi
lis-sudditi tieghu,” stqarr,
“thallihom jigu ggudikati
minn imhallef ta’ tribunal
barrani?”

Id-dizgwid lahaq il-qofol
tieghu fil-kaz tal-Konti Gu-
zeppi Fenech li kellu kawza
kontra patentat u l-prokura-
turi tal-oratorju ta” San Filip-
pu, l-Isla. Fenech ried li I-kaz
jinstema’ fil-qorti tal-gvern.
F1-1791 ipprezenta zewg pe-
tizzjonijiet lil Rohan (miktu-
ba minn Muscat) fejn ikkun-
danna liz-zewg prelati li ma
jirrikonoxxux l-awtorita
sovrana li l-gran mastru
jgawdi f’dawn iz-zewg gzej-
jer u nnegaw id-drittijiet li
Alla tah bhala r-rapprezen-

‘tant tieghu fuq l-art.

Il-politika tal-Knisja kie-
net ghamlet zmienha, injora-
ta fit-Toskana u fiz-Zewg
Sqallijiet bhala espressjoni
tas-sekli l-imghoddija ta’ in-
joranza grassa imma Malta
“dejjem kienet l-ahhar biex
issegwi l-ezempju ta’ pajjizi
Ewropej”. Id-dritt tal-knisja
i tiggudika kawzi civili
kienet koncessjoni tar-rejiet,
li kellhom id-dritt jirrevoka-
wha meta jridu.

Kien hawn li Piju VI talab
li Muscat ghandu jigi mneh-
hi, aktar u aktar meta l-ink-
wizitur kien sikwit jinfor-
mah li dokumenti minn Ru-
ma, minkejja l-weghda ta’
Muscat, kienu geghdin jigu
sottoposti ghall-vidit bir-ri-
zultat 1i hafna kawzi ma
bdewx jew kellhom jiegfu.
Muscat, li kkummenta li
“mhux se jiekol b’ingas ap-
tit” meta gie nformat bl-ord-
ni tal-Papa, telaq lejn Napli.

Dan ma kienx ezilju. Fta-
har 1i ghad jerga’ jigi lura
rebbieh u li kellu l-appogg
ta’ Kaunitz kontra Ruma li
fl-ahhar kien se jkollha ¢c¢edi
kollox. Mar biex jitlob lir-Re
Ferdinandu jidhol ghal Mal-
ta u ma jhallix lill-Papa jin-
dahal fis-sovranita ta’ Malta.
Il-kardinal segretarju tal-
istat ma kienx konxju minn
dan ghax ma setax jithem kif
Napli tissapportja “ghadu
ddikjarat tal-papa”, espress-
joni li Ljun XII irriserva ghal
Fortunato Mizzi meta dan
oppona ghat-taghlim tal-In-
gliz lis-seminaristi. Kellu
zball. Muscat, “kburi li kien

issielet mal-papa”, gie lurau
rega’ nghata l-karigi li kellu.

Imma issa kienet is-sena
1793 u 1-Ordni kienet f'po-
zizzjoni mwiergha. Ma kell-
ha 1il hadd fuq min isserrah
hlief il-Papa. Kien ghalhekk
li Muscat kellu jigi ssagrifi-
kat. Tnehha wara r-raba at-
tentat, meta gie sostitut
minn Benedetto Schembri.

Hekk intemmet is-saga ta’
bniedem li ghal kwazi gha-
xar snin kien mexxa’ lil Mal-
tab’id tal-hadid. Miet f1-1803
u ndifen fil-Knisja ta’ Giezu.
Wara kollox, jekk kien l-es-
ponent ewlieni tal-gan-
senizmu politiku f'Malta u
anti-klerikali akkanit, Mus-
cat baqa’ Kattoliku.

Fil-karriera tieghu Muscat
kien jirrapprezenta tant temi
ta’ importanza Ewropea, qa-
bel xejn dik gurisdizzjonali.
Kien iqis lilu nnifsu bhala
membru ta’” moviment Ew-
ropej wiesgha ddedikat li
jgib ‘il quddiem I-ispirtu
uman u pprova johrog lil
pajjizu mill-oskurantizmu li
kien fih. Ipprova jimmansa
lill-kleru u jregga’ ‘I-Knisja
ghall-fruntieri proprji tagh-
ha. Cahad l-awtorita politika
ta” Ruma f'Malta u indika
kif il-gvern civili kella jerga’
jakkwista I-poteri li kellu.

Muscat, bniedem iebes
biex tinnegozja mieghu, kel-
lu r-rieda tal-bidla, konvint
li Malta m’ghandhiex tkun
provingja ta’ Ruma. Ghall-
ewwel irnexxa imma kien
qed jahdem fi spazju ristrett
wisq, minghajr bazi popo-
lari.

Muscat tilef imma l-idea
tieghu tas-separazzjoni bejn
Stat u Knisja ma waqatx fuq
blat gheri imma fuq hamrija
fertili li tat il-frott taghha
wara mitejn sena. L-isfida
lill-qrati  tal-Knisja kellha
l-elementi ta’ vizjoni gdida
tal-hajja u l-idea ta’ Knisja
omnipotenti qatt ma setghet
tirkupra s-sigurta tal-passat.
Wara kollox, biex nikkwota
lil Chateaubriand, x’jimpor-
ta li wiehed jitlef jekk 200,
anka elfejn, sena wara ismu
jkun ta’ ispirazzjoni ghal
generazzjonijiet . generuzi
tal-futur?

Dawk kollha interessati
fl-istorja ta’ Malta u jixtiequ
jkunu jafu aktar dwar dan
is-suggett ~ m’ghandhomx
jongsu milli jixtru kopja tal-
ktieb “Church-State Rela-
tions in late-eighteenth-cen-
tury Malta: Gio. Nicold Mus-
cat (1735-1803)” tal-Profes-
sur Frans Ciappara stampat
mill-Istamperija tal-Univer-
sita ta” Malta.



